
Առարկա՝ Նախագծերի կառավարում 

Անոտացիա 

Ժամանակակից աշխարհում նախագծերի կառավարումը վճռական դեր է ձեռք 
բերում: Ըստ էության, նախնական փուլում բիզնեսները ևս նախագծեր են, իսկ դրանց 
հաջող զարգացման համար դրանք պետք է լավ պլանավորվեն և արդյունավետ կերպով 
իրականացվեն: 

Տարբեր նախագծեր (այդ թվում՝ ՏՏ նախագծեր) արդյունավետ կառավարելու 
ունակ բարձր որակավորում ունեցող մասնագետների վերապատրաստումը պահանջում է 
ինչպես գիտելիքների և հմտությունների լայն շրջանակ, այնպես էլ նախագծերի 
կառավարման ոլորտում հատուկ գիտելիքներ, ինչպես նաև տեղեկատվական 
տեխնոլոգիաների և ծրագրային լուծումների օգտագործման վերաբերյալ: 

«Նախագծերի կառավարում» առարկան նախատեսված է պրոֆեսիոնալ կադրերի 
պատրաստման գործընթացի կատարելագործման համար։ Պատրաստվող կադրերը պետք 
է ունենան նախագծերի կառավարման գիտելիքներ և հմտություններ, կարողանան կազմել 
նախագծերի իրականացման ժամանակացույցերը` հատուկ ուշադրություն դարձնելով 
հնարավոր ֆինանսական և գործառնական ռիսկերին: Ուսանողները նաև կկարողանան 
աշխատել ծրագրերի արդյունավետ կառավարման համար նախատեսված ծրագրային 
միջոցների հետ: 

«Նախագծերի կառավարում» դասընթացն ավարտելուց հետո ուսանողները 
կունենան գիտելիքներ նախագծի կառավարման և վերջինիս բաղադրիչների, 
տեխնոլոգիական կորպորացիաներում նախագծերի կառավարման 
առանձնահատկությունների վերաբերյալ: Ուսանողները նաև կկարողանան նախագծեր 
մշակել՝ օգտագործելով հետևյալ ծրագրային լուծումները՝ MS Project, Project Expert, 
Mindjet, WBS Chart Pro. 


